
   
 
 
 
 
 
 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ 
 

 

ᑲᓇᑕᓕᒫᒥ ᐊᒥᒐᖅᓯᓕᖅᑐᑦ ᓄᑕᖅᑲᑦ ᓂᐊᖁᖅᓯᐅᑎᖏᓐᓂᒃ 
Tylenol ᐊᒻᒪ Advil ᐃᒪᐅᓪᓗᑎᒃ ᐃᓅᓕᓴᐅᑎᑦ 
 
ᐱᒋᐊᕐᕕᖓ:  ᓄᕕᐱᕆ 21, 2022 
ᐃᓱᓕᕝᕕᖓ:  ᓄᕕᐱᕆ 30, 2022 
ᓄᓇᕗᓕᒫᒥᑦ                    60 ᑎᑦᑕᑯᓗᐃᑦ 
  
ᓄᓇᕗᑦ ᒐᕙᒪᖓᑦ ᐅᖃᐅᔾᔨᓕᖅᐳᑦ ᐊᒥᒐᖅᓯᓚᐅᑲᖕᓂᖏᓐᓂᒃ ᓄᑕᖅᑲᑦ ᓂᐊᖁᖅᓯᐅᑎᖏᓐᓂᒃ 
Tylenol (acetaminophen) ᐊᒻᒪ Advil (ibuprofen) ᐃᒪᐅᓪᓗᑎᒃ ᐃᓅᓕᓴᐅᑎᓂᒃ. 
ᐊᒥᒐᖅᓯᔾᔪᑎᖃᖅᐳᑦ ᑖᒃᑯᓂᖓ ᐃᓅᓕᓴᐅᑎᑖᕆᐊᓖᑦ ᐅᓄᖅᓯᒋᐊᕐᓂᖏᓐᓂᒃ 
ᖁᑦᑎᒃᓯᕙᓪᓕᐊᓂᖏᓐᓂᒃ ᓯᐊᒻᒪᒃᐸᓪᓕᐊᓪᓗᓂ ᐳᕙᒃᑯᑦ ᐋᓐᓂᐊᑲᑕᒃᑐᑦ ᑕᒪᑐᒪᓂ ᐊᕐᕌᒍᒥ.  
 
ᒫᓐᓇᐅᔪᖅ, ᓄᓇᕗᑦ ᒐᕙᒪᖓᑦ ᓈᒻᒪᒃᑐᓂᒃ ᐃᓅᓕᓴᐅᑎᖃᖅᑎᑦᑎᔪᓐᓇᖅᓯᒪᔪᑦ ᓄᓇᓖᑦ 
ᐋᓐᓂᐊᕐᕕᖏᓐᓄᑦ ᑭᓯᐊᓂ ᐊᑖᓃᑦᑐᑦ ᐊᑐᖁᔭᐅᔪᑦ ᒪᓕᒡᓗᒋᑦ 
ᐊᑐᐃᓐᓇᐅᑎᑦᑏᓐᓇᕈᓐᓇᕐᓂᐊᖅᐳᒍᑦ ᑖᒃᑯᓂᖓ ᐃᓅᓕᓴᐅᑎᓂᒃ.    

• ᐃᖢᐊᖅᓴᐃᔨᔅᓯᓐᓄᑦ ᐅᖃᖃᑎᖃᕐᓗᑎᑦ ᐅᕝᕙᓘᓐᓃᑦ ᐄᔭᒐᓕᕆᔨᒧᑦ ᖃᐅᔨᒋᐊᕐᓗᑎᑦ 
ᕿᑐᕐᙵᐃᑦ ᑖᒃᑯᓂᖓ ᐃᓅᓕᓴᐅᑎᑖᕆᐊᖃᕐᒪᖔᑦ. 

• ᐄᔭᒐᖅᑖᕐᕕᖕᒥ ᐊᒥᒐᖅᓰᓐᓇᑐᐃᓐᓇᕆᐊᖃᕐᓂᖏᓐᓄᑦ ᐱᔭᕆᐊᖃᖅᑕᑐᐊᕐᓂ 
ᓂᐅᕕᖅᐸᒡᓗᑎᑦ ᐊᓯᖏᑦ ᐃᓅᓕᓴᐅᑎᑖᕆᐊᓖᑦ ᐱᔪᓐᓇᖁᓪᓗᒋᑦ. 

• ᐃᓐᓇᖅᓯᐅᑎᓂᒃ ᐆᑎᕐᓇᖅᑐᓄᑦ ᐋᓐᓂᐊᖅᑐᓄᓪᓗ ᐃᓅᓕᓴᐅᑎᓂᒃ ᐊᑐᖅᑎᑦᑎᑦᑕᐃᓕᓗᑎᑦ 
ᓄᑕᖅᑲᓄᑦ ᐃᖢᐊᖅᓴᐃᔨᒥᑦ ᐅᖃᖃᑎᖃᓚᐅᙱᓪᓗᑎᑦ.  ᐅᓗᕆᐊᓇᓪᓚᑦᑖᕐᒪᑦ 
ᐄᔭᒐᓗᐊᖅᑎᑦᑎᓇᔭᕐᓂᕐᒧᑦ. 

• Aspirin−ᒥᑦ ᐱᑎᑦᑎᑦᑕᐃᓕᒋᑦ (acetysalicylic acid) ᕿᑐᕐᙵᓐᓄᑦ, 
ᖃᓂᒻᒪᕐᔪᐊᑐᐃᓐᓇᕆᐊᖃᕐᒪᑦ ᑎᖑᖓ ᖃᕆᓴᖓᓗ ᐳᕕᓕᕈᓐᓇᖅᖢᑎᒃ ᐊᑐᖅᑕᐅᒍᑎᒃ 
ᐋᓐᓂᐊᕐᔪᐊᖅᑎᓪᓗᒍ.   

• ᕿᑐᕐᙵᕕᑦ ᑲᐱᔭᐅᔾᔪᑎᒋᔭᕆᐊᓕᖏᑦ ᐊᖑᒻᒪᑎᑦᑎᐊᕐᓗᒋᑦ 
ᖃᓂᒻᒪᕐᔪᐊᙱᓐᓂᖅᓴᐅᖁᓪᓗᒍ. 

• ᖄᖏᐅᑎᓯᒪᔪᓂᒃ ᐃᓄᓕᓴᐅᑎᓂᒃ ᐊᑐᖅᑕᐃᓕᒋᑦ ᐊᑑᑎᖃᙱᓐᓂᖅᓴᐅᑐᐃᓐᓇᕆᐊᖃᕐᒪᑕ 
ᐊᑦᑕᕐᓇᑐᐃᓐᓇᕆᐊᖃᖅᖢᑎᒡᓗ. 



   
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᐋᓐᓂᐊᖃᕐᓇᙱᑦᑐᓕᕆᔨᑦ ᑲᓇᑕᒥ ᐊᑦᑕᕐᓇᕈᓐᓃᖅᑎᑦᑎᓯᒪᔪᑦ ᑲᓇᑕᐅᑉ ᓯᓚᑖᓂᙶᖅᑐᓂᑦ 
ᐃᓅᓕᓴᐅᑎᑖᕆᔭᐅᔪᓂᒃ acetaminophen−ᓂᒃ, ᐊᒥᒐᖅᓯᓗᐊᕈᓐᓃᕈᑕᐅᓂᐊᖅᖢᓂ 
ᐱᓇᓱᐊᕈᓯᕐᓂ ᐊᒡᒋᖅᑐᓂᑦ. ᓄᓇᕗᑦ ᒐᕙᒪᖓ ᑕᒪᑐᒥᖓ ᖃᐅᔨᓴᖅᐸᓪᓕᐊᖏᓐᓇᖅᑐᑦ  
ᒐᕙᒪᑐᖃᒃᑯᓐᓂᓪᓗ, ᑲᓇᑕᒥ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᐱᓕᕆᔨᖏᓐᓂᒃ ᐱᓕᕆᖃᑎᖃᖅᖢᑎᒃ 
ᑕᒪᑐᒧᖓ ᐋᖅᑭᒋᐊᕈᑎᒃᓴᖅᓯᐅᖅᖢᑎᒃ.  

ᓄᓇᕗᒻᒥᐅᑦ ᑕᖅᑭᑦ ᐊᕐᕕᓂᓖᑦ ᐅᖓᑖᓃᑦᑐᑦ ᓄᕙᓗᐊᕐᓇᙱᑦᑐᒥᒃ ᑲᐱᔭᐅᖁᔭᐅᕗᑦ ᐊᒻᒪᓗ 
ᓄᕙᕐᔪᐊᕐᓇᖅ−19 ᐋᓐᓂᐊᓕᕇᒃᑯᑎᒧᑦ ᐊᖑᒻᒪᑎᖁᔭᐅᓪᓗᑎᒃ ᐋᓐᓂᐊᕐᔪᐊᓕᙱᓐᓂᖅᓴᐅᖁᓪᓗᒋᑦ.  

 
### 

 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᑖᓇᕋᐃ ᓴᒧᕕᐅᓪ  
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca 

